
Apeqqummut akissut una pillugu Pisortani Oqartussaasut Nalunaarsuiffii pillugit 
inatsit 

Asasara Tillie Martinussen 

Inatsisartut suleriaasianni § 37, imm. 1 naapertorlugu naalakkersuisoqarfinni 
assigiinngitsuni nutserinermut aningaasartuutit pillugit Naalakkersuisunut 
apeqquteqarputit una pillugu Pisortani Oqartussaasut Nalunaarsuiffii pillugit inatsit. 
Apeqqummut akissutiga ataani atuarneqarsinnaavoq. 

1. Naalakkersuisut Danmarkimi Datatilsynimut isumaqatigiissuteqarnikuuppat, 
Pisortat Oqartussaaffiisa nalunaarsuiffii pillugit Inatsisip atorunnaarallarnissaa 
pillugu? 

Inunnut paasissutissat pillugit qarasaasianik atuisarneq Pisortani Oqartussaasut 
Nalunaarsuiffii pillugit inatsisikkut nr. 294-ikkut aamma Namminersortut nalunaarsuiffii 
pillugu inatsisikkut nr. 293-imeersukkut malittarisassiuunneqarpoq, taakkulu inatsisit 
tamarmik 1978-imeersupput. Aammattaaq suliassat suliarineqartarnerat pillugu 
inatsimmi pinerluttulerinermilu inatsimmi nipangiusimannittussaatitaaneq pillugu 
aalajangersakkat atuuttut aamma pineqarput. 

Datatilsynet Danmarkimiittoq tamatumani oqartussaavoq, aammalu Namminersorlutik 
Oqartussat inatsisip atuuttup atorunnaarsinneqarnissaanut tunngasumik maannamut 
Datatilsyne isumaqatigiissuteqarfiginikuunngilaa. 

Inunnut paasissutissat pillugit inatsisissamut nutaamut piareersaasiorneq 
naammassivoq, Naalakkersuisunullu Inunnut paasissutissanik suliarinnittarneq pillugu 
Inatsimmut peqqussutissaq saqqummiunneqartussaq piareerluni, sapaatit akunnerini 
tallimani tusarniutigineqarnissaata aallartinnissaa siunertaralugu taamaalereerpallu 
UKA201S-imi politikkikkut suliarineqassalluni. 

Digitaliseeriinermut Aqutsisoqarfik inatsimmut nutaamut atungassanik nalunaarsuiffinnik 
pioreersunik paasissutissanik katersisimavoq. Datatilsynet 
isumaqatigiissusiorfigineqarpoq inatsit akuerineqassappat, kalaallit oqartussaasuisa 
Datatilsynemut nalunaarsuiffinnik ataatsimoorlutik nalunaaruteqarsinnaalernissaannut. 

Nalunaarsuisarneq pillugu inatsit 1978-imeersoq, inatsisitaarnissap tungaanut 
atuutissaaq. Aamma Datatilsynemit akuerisaasumik nalunaarsuiffimmik atuuUussamik 
peqarnissaata oqartussaasunit akisussaaffigineqarnera ilanngullugu eqqarsaatigalugu. 

Inussiarnersumik inuulluaqqusillunga 
Med venlig hilsen 

{Jvit:L 
Andreas Uldum 

